
	
 
Opis  
Ovaj sažeti dokument se odnosi na postepeni povratak 
na teren vrhunskih sportista (18-35) nakon pozitivnog 
PCR testa na SARS-CoV-2 sa različitom kliničkom 
slikom COVID-19 infekcije.  
 
Ciljna grupa 
Ove smjernice su pisane vrhunskim sportistima koji na 
ovaj način mogu kontrolirati svoj povratak na teren, te 
klubskim ljekarima i trenerima koji trebaju da 
nadgledaju povratak sportiste na teren.  
 
 

Čija je odgovornost za odluku o povratku 
na teren sportiste? 
Odgovornost snose sportisti, klubski 
ljekari i treneri. Kroz sve vrijeme, bitna 
je iskrena komunikacija između 
navedenih osoba, te poštivanje 
odluke klubskog ljekara o povratku na 
teren sportiste.  
 
Povratak na teren ranije od preporučenog? 
Svjesni činjenice da sportista treba što prije da se vrati 
na teren, ne smije se uraniti sa vraćanjem na teren, jer 
bi to moglo dovesti do ozbiljnih, čak i fatalnih, 
posljedica.

 
COVID-19 SIMPTOMI 
 
 

 
 
 
 
 
 
 

 
COVID-19 I SPORT 
Zbog rizika od kardiovaskularnih, bubrežnih, disajnih i 
hematoloških komplikacija, preporučuje se postepeno 
vraćanje treningu i takmičenju, sa pažnjom na fizičke i 
psihološke faktore sportiste poslije COVID-19 infekcije.1-5 
 
 

COVID-19 IZOLACIJA 
Nakon pozitivnog PCR testa na SARS-CoV-2, sportista je 
obavezan pratiti upute nadležnih institucija o izolaciji, te uz 
pomoć nadležnog ljekara uputiti se ka Postepenom povratku 
na teren.  
 
ISHRANA I SAN 
Sportisti su dužni voditi računa o dobroj hidriranosti, 
balansiranoj ishrani, adekvatnom unosu suplemenata 
(vitamin D, C, A, cink, selen). Kvalitetan san, ne kraći od 8 sati, 
je neophodan za dobar imunitet. 
 
POSTEPENI POVRATAK NA TEREN (PPNT) 
Postepeni povratak na teren predstavlja progresivni program, 
postepenog vraćanja sportiste na takmičenje, poštujući 
njegovo psiho-fizičko zdravlje i subjektivni osjećaj zamora. 
BITNO: da bi sportista mogao pristupiti PPNT, on/ona mora 
biti u stanju da izvršava svakodnevne životne aktivnosti i 
prohoda 500 m bez prekomjernog umaranja i gubitka daha. 

 BITNO ZNATI 
• Zdravlje sportiste i sprječavanje širenja infekcije mora biti ispred 

potrebe za takmičenjem. 	
• Sportista može imati simptome COVID-19 sedmicama do mjesecima 

poslije inicijalnog pozitivnog testa na COVID-19 (kašalj, tahikardija, 
ekstremni umor).	

• COVID-19 može uzrokovati dugotrajne kardio-pulmonalne komplikacije 
kod sportista, stvarajući dilemu o povratku na teren sportiste.	

◼ 12 kanalni EKG u mirovanju i ultrazvuk srca  
❖ spirometrija 

✢ ergometrija (ergospirometrija)  

DODATNE PRETRAGE: 
Ukoliko dođe do komplikacija i/ili 
produžene COVID-19 bolesti,  
sljedeće pretrage dolaze u obzir:  

• CT pluća	
• CT angiografija pluća i srca	
• MR srca	
• ergospirometrija	
• V/P SPECT	
• Lab. nalazi: CRP, BNP, hs 

troponin, D dimer.	

UPUTA ZA LJEKARE 
Tokom PPNT pratiti: 

• Srčanu frekvenciju u mirovanju 
• RPE 
• San, umor, slabost u mišićima 
• Subjektivni osjećaj sportiste 

Posebnu pažnju obratiti: 
• Subklinička srčana patologija poput miokarditisa, perikarditisa i disfunkcije 

desne komore u odsustvu značajnih kliničkih simptoma predstavlja opravdanu 
zabrinutost koja ne smije biti zanemarena.6  


